
L I A N  K O N N E K T O

Networking mak prosesu atu koñese no harii relasaun ho ema seluk
iha mundu profissional ka negósiu, ho objetivu atu fahe informasaun,
esperiénsia, no oportunidade. 

Networking ajuda ema atu aumenta rede kontaktu, troka esperiénsia,
no loke dalan ba kolaborasaun ka servisu hamutuk iha futuru. 
Iha mundu profissional ohin loron, relasaun ne’ebé forte bazeia ba
konfiansa no kolaborasaun bele lori oportunidade ba ema ida-idak no
ba nasaun tomak.

Iha Timor-Leste, merkadu servisu sei iha fase dezenvolvimentu, no
konexaun entre jovem, emprezáriu, organizasaun, no instituisaun sai
kapitál importante ba futuru. Oportunidade barak la mai husi anúnsiu
ofisial, maibé husi rekomendasaun, referénsia, no relasaun ne’ebé ita
halo iha tempu naruk. Networking di’ak hahú husi atitude simples:
partisipa iha eventu, workshop, no treinamentu; ativa iha komunidade
profissional; no halo follow-up depois koñese ema foun—fahe
informasaun útil, suporta malu, no hametin konfiansa. 

Ba jovem, networking bele loke dalan ba estájiu, mentoria, no servisu. 
Ba negósiu, networking bele lori parseria foun, kliente barak, no ideia
inovadora.

HAKBI’IT NASAUN HO SERVISU! LORON IDA, SERVISU IDA, BA
EMA IDA IDAK!

KONNEKTO NIA
VALOR SIRA
“STRIDE”
Definisaun: Atu la'o ho
tempu naruk no pasu
desizivu sira hodi halo
progresu ne'ebé maka'as
ba objetivu ida -
"Emprega Nasaun"

Supervizaun 
Mantein padraun ne’ebe
aas liu kona-ba
integridade, étika, no
kumprimentu.

Talentu
Fiar no haburas talentu oi-
oin povu husi ema Timor
oan. 

Reziliénsia
Tenasidade atu ultrapasa
dezafiu sira no atinji
objetivu sira

Impaktu
Lori rezultadu ne’ebe
signifikativu ba
dezenvolvimentu no
prosperidade Timor-Leste
nian.

Diversidade
Hakuak diversidade no
haburas inkluzividade.

Exelénsia
Haka'as-an ba exelénsia
iha buat hotu ne'ebé ami
halo.

- Husi Lian Konnekto Nia Ekipa

Networking iha Timor-Leste: Konexaun Mak Kapital Importante
ba Futuru

SANTO VALENTINO & LORON
VALENTINE: FESTA BA DOMIN NO
AMIZADE.

- Husi Lian Konnekto nia Ekipa

Santu Valentinu mak padre iha Roma iha
sékulu III. Tuir istória, Liurai Cláudio fiar
katak mane neʼebé la kaben mak soldadu
neʼebé diʼak liu fali ema neʼebé kaben ona,
tan neʼe nia bandu  joven  mane sira atu
labele kaben.
Maibé Santu Valentinu la konkorda ho lei
ne’e. Nia hala'o kazamentu sira ho segredu
ba kaben-na'in joven sira ne'ebé hadomi
malu. Bainhira deskobre ninia hahalok sira,
ema kaer nia no kondena nia ba mate.
Asaun ne’e hetan konsekuénsia. Nia hetan
kastigu no mate iha loron 14 Fevereiru.
Istoria hatudu katak antes de nia mate, nia
hakerek surat ba labarik feto ne’ebé tulun
nia iha prizaun, “Husi o nia Valentinu,” antes
de hetan ezekusaun iha tinan 269.
Iha tinan 496, Papa Gelásius I deklara
katak loron 14 Fevereiru hanesan loron
santu Valentinu nian
Ohin loron ema iha mundu tomak selebra
loron ida ne’e liu husi espresa domin ,
respeitu, no relasaun forte iha familia,
kolega ho amizade, ba komunidade. 
Nia hatudu katak domin la’ós deit senti,
maibé ho asaun, suporta, no apresia.

PARABÉNS BA PARTISIPANTE –
KOMPETISAUN GAMIFIKASAUN:
DEZEÑU ISTÓRIA TIMOR

- Husi Lian Konnekto nia Ekipa

Ami hakarak hato’o parabéns ba Maun Evinho
Guterres no Alin Alexandria Gouveia ba
partisipasaun sira iha Kompetisaun Gamifikasaun
– Dezeñu Istória Timor. Sira nia kreatividade,
esforsu, no dedikasaun hatudu paixaun boot ba
istória no kultura Timor-Leste. Ami orgullu tebes
hodi haree oinsá sira bele uza arte hanesan meiu
ida atu konta istória no transmite valór sira ba
jerasaun foun. Ami mós hakarak hato’o liafuan
agradese ba ita bo’ot sira nia tempu, hanoin, no
energia atu partisipa iha kompetisaun ida ne’e. Ida
ne’e laos de’it kona-ba kompetisaun, maibé kona-
ba kolaborasaun, aprendizajen, no kontribuisaun
ba istória Timor nian. Ami apresia tebes sira nia
kolaborasaun no dedikasaun, ne’ebé fó
inspirasaun ba komunidade tomak.

ANIVERSÁRIU SIRA IHA FULAN
FEVEREIRU
Fulan ne’e, ami fo Parabéns ba ita nia kolega sira
(Karik ita hasoru malu ho sira, hakuak sira
reprezenta ami nia naran)

FOKU BA TALENTU

Iha fulan ida ne’e mai ita kuñese oituan
kona ba Mana Elisa Bastus (Mana Enny)

- Husi Lian Konnekto nia Ekipa

Elisa Bastus, Timorense, Commis Chef II,
Dili Development Company/Timor Plaza
(Hahu iha 2018 ate agora)

Hahan Favoritu : Bakso 
Mehi Fatin Feriadu Favoritu : Labuan Bajo
Ema ne’ebe maka sai inspirador : Hau  nia
Xefe sira  iha serbisu fatin agora
Talentu ne’ebe mak ema seidauk hatene :
Voleiból
Lista ba mehi ne’ebe seidauk atinji :
Hakarak oan sira hetan moris diak
Moto ba moris : Hakarak iha moris ne’ebe
kontenti 
Ambisaun wainhira sei ki’ik : Sai Polisia
Tempu livre favoritu : Hamutuk ho familia 
Kór favoritu : Azul
Kantóra Favoritu : Meriam Belina
Favorite Football player: Leonel Messi


